
॥  শ্রী  বিষ্ণু  অষ্টোত্তর  শতনামস্তোত্রম্  ॥

বাসুদেবং  হৃষীকেশং  বামনং  জলশাযিনম্  ।
জনার্দনং  হরিং  কৃষ্ণং  শ্রীবক্ষং  গরুডধ্বজম্  ॥  1 ॥

বারাহং  পুংডরীকাক্ষং  নৃসিংহং  নরকাংতকম্  ।
অব্যক্তং  শাশ্বতং  বিষ্ণুমনংতমজমব্যযম্  ॥  2 ॥

নারাযণং  গদাধ্যক্ষং  গোবিংদং  কীর্তিভাজনম্  ।
গোবর্ধনোদ্ধরং  দেবং  ভূধরং  ভুবনেশ্বরম্  ॥  3 ॥

বেত্তারং  যজ্ঞপুরুষং  যজ্ঞেশং  যজ্ঞবাহনম্  ।
চক্রপাণিং  গদাপাণিং  শংখপাণিং  নরোত্তমম্  ॥  4 ॥

বৈকুংঠং  দুষ্টদমনং  ভূগর্ভং  পীতবাসসম্  ।
ত্রিবিক্রমং  ত্রিকালজ্ঞং  ত্রিমূর্তিং
নংদকেশ্বরম্  ॥  5 ॥

রামং  রামং  হযগ্রীবং  ভীমং  রৌদ্রং  ভবোদ্ভবম্  ।
শ্রীপতিং  শ্রীধরং  শ্রীশং  মংগলং  মংগলাযুধম্  ॥  6 ॥

দামোদরং  দমোপেতং  কেশবং  কেশিসূদনম্  ।
বরেণ্যং  বরদং  বিষ্ণুমানংদং  বাসুদেবজম্  ॥  7 ॥

হিরণ্যরেতসং  দীপ্তং  পুরাণং  পুরুষোত্তমম্  ।
সকলং  নিষ্কলং  শুদ্ধং  নির্গুণং  গুণশাশ্বতম্  ॥  8 ॥

হিরণ্যতনুসংকাশং  সূর্যাযুতসমপ্রভম্  ।
মেঘশ্যামং  চতুর্বাহুং  কুশলং  কমলেক্ষণম্  ॥  9 ॥

জ্যোতীরূপমরূপং  চ  স্বরূপং  রূপসংস্থিতম্  ।
সর্বজ্ঞং  সর্বরূপস্থং  সর্বেশং  সর্বতোমুখম্  ॥  10 ॥

জ্ঞানং  কূটস্থমচলং  জ্ঞ্হানদং  পরমং  প্রভুম্  ।
যোগীশং  যোগনিষ্ণাতং  যোগিসংযোগরূপিণম্  ॥  11 ॥

ঈশ্বরং  সর্বভূতানাং  বংদে  ভূতমযং  প্রভুম্  ।
ইতি  নামশতং  দিব্যং  বৈষ্ণবং  খলু  পাপহম্  ॥  12 ॥



ব্যাসেন  কথিতং  পূর্বং  সর্বপাপপ্রণাশনম্  ।
যঃ  পঠেত্  প্রাতরুত্থায  স  ভবেদ্  বৈষ্ণবো  নরঃ  ॥  13 ॥

সর্বপাপবিশুদ্ধাত্মা  বিষ্ণুসাযুজ্যমাপ্নুযাত্
।
চাংদ্রাযণসহস্রাণি  কন্যাদানশতানি  চ  ॥  14 ॥

গবাং  লক্ষসহস্রাণি  মুক্তিভাগী  ভবেন্নরঃ  ।
অশ্বমেধাযুতং  পুণ্যং  ফলং  প্রাপ্নোতি  মানবঃ  ॥  15 ॥

॥  ইতি  শ্রীবিষ্ণুপুরাণে  শ্রী  বিষ্ণু  অষ্টোত্তর
শতনাস্তোত্রম্  ॥

